
A Mesa do Parlamento

O Grupo Parlamentar do Bloque Nacionalista Galego (BNG), a través do seu
portavoz Francisco Xesus Jorquera Caselas, ao abeiro do artigo 122 do Regulamento
da Camara, presenta a seguinte Proposicion de Lei de reforma da Lei de Eleccions ao

Parlamento de Galiza.

Exposicion de motivos

A regulacion vixente do réxime electoral de Galiza foi adoptada baixo a influencia do
réxime electoral espafiol. Algins dos elementos elementos basicos de dito réxime
electoral proceden de decisiéns adoptadas no periodo da transicion e mesmo foron
incorporados & regulacion estatutaria, como é o0 caso do establecemento da
circunscricion provincial. Outros, foron directamente introducidos na Lei de eleccions
ao Parlamento de Galiza, cunha regulacion case idéntica a establecida na normativa
electoral xeral, malia referirse a aspectos basicos da organizacion e procedemento
electoral propios de Galiza, que polo tanto non forman parte do nucleo basico da
regulacion do exercicio de dereito de sufraxio, e sobre os que Galiza ten unha maior

marxe de regulacion autbnoma.

A evolucién do sistema electoral en Galiza se ben cumpriu unha das stas funciéns,
como a de permitir avanzar na consolidacion da democracia representativa, tamén

amosou unha serie de eivas que fan preciso dunha reforma que reflicta no ambito

representativo dun xeito mais acaido a realidade da pluralidade e diversidade politica

existente en Galiza, e que ademais avance nunha mellora da participacion politica.

O sistema electoral é unha peza fundamental de calquera nacion democrética, e por iso,
canto mais acorde sexa a representacion institucional concretada de acordo cos criterios
establecidos no mesmo co pluralismo politico, maior perfeccién existird. O respecto ao
pluralismo politico é unha das pedras angulares da democracia, polo que a reforma do
réxime electoral de Galiza que se propon pretende sobre todo adecuar o sistema
electoral vixente para que haxa un reflexo directo, polo menos o mais directo posibel,

entre a pluralidade politica e representacion parlamentaria.

A experiencia dos procesos electorais habidos en Galiza demostran a existencia de
disfunciéns nesa relacion entre a realidade politica e a sua traducion a representacion
institucional no Parlamento de Galiza. As Ultimas eleccions celebradas foron ilustrativas
neste sentido e confirmaron a necesidade de que a mellora do sistema electoral en
Galiza non pode demorarse. Asi, por exemplo, as diferenzas entre a correspondencia de
votos e representacion por candidaturas foron desde os 16.128 votos aos 22.314 votos
por escano. Tamén cada vez é maior a porcentaxe de candidaturas que obtefien votos
mais fican sen representacion, xa que mais do 7 por 100 dos votos emitidos a
formacions politicas non obtivo representacion pola aplicacion do umbral minimo
regulado na lei electoral. Finalmente, a existencia de minimos de representacion por
cada circunscricion electoral provoca enormes diferenzas no valor dos escanos en
relacion & poboacion, dado que un escano na maior circunscricion electoral supdn
47.769 habitantes e na menor 23.435.

A reforma do sistema electoral que se pretende impulsar contén as modificacions que
resultan inaprazabeis para mellorar a calidade democratica do sistema politico galego e
céntranse en dous aspectos. En primeiro termo, con dotar de maior proporcionalidade a
un sistema no que se aprecian evidentes distorsions. Preténdese revisar a fondo o
sistema electoral co obxectivo de alcanzar un maior grao de proporcionalidade entre o
voto expresado polo corpo electoral e a representacion obtida, introducindo para iso
unha serie de modificacions en base & devandita finalidade. As mais relevantes son a de
facer a distribucién de escanos a cada circunscricion electoral en funcion da poboacion
de dereito, para aproximarse dese xeito ao resultado de que Galiza fose unha
circunscricion unica, obxectivo que seria 0 mais desexabel, mais imposibel de regular
no entanto non se afronte unha reforma estatutaria. Ademais, adoptase como férmula
para a asignacion de electos, a proporcional directa, cunha presenza significativa nos
sistemas electorais de Estados con democracia parlamentaria. Finalmente, tamén en
relacion a procurar que o sistema sexa un espello fiel da realidade politica, e para
profundar no pluralismo politico, avogase por eliminar os limiares minimos para
acceder & reparticion de escanos, suprimindo asi as trabas existentes para 0 acceso &
representacion institucional das formacions politicas, de forma que se realice entre todas

as candidaturas que obtivesen sufraxios.

Noutra orde, tamén se afronta un avance na regulacién no que atinxe ao emprego de
medios publicos de comunicacion social na campafa electoral, co fin de asegurar unha
presenza maior da campafia electoral en ditos medios para ampliar a difusion das
propostas sen que se incremente o custo das campafias electorais e tamén garantir a
existencia de debates obrigatorios entre as candidaturas para configuralo como un
dereito da cidadania a asistir & confrontacion directa dos programas electorais e

evitando con iso que fique a vontade das candidaturas.

En definitiva, tratase dunha ampla reforma dentro das marxes que permite 0 marco
estatutario que, ainda sendo limitada por iso, con todo, permitiria adaptar o sistema
electoral galego & evolucion que tivo o pluralismo politico en Galiza ao longo de 30
anos, garantindo a fiel representacion do mesmo nas institucions, co que se contribuira a
mellorar a calidade democrética e a lexitimacion social do modelo de representacion

institucional.

Artigo unico. Modificacidn da Lei de eleccions ao Parlamento de Galiza.

Introdicense as seguintes modificacions nos artigos 9.10, 29 bis, 29 ter, 37 bis e
disposicion adicional segunda.

Un. O artigo 9 queda redactado nos seguintes termos:

1. O numero de deputadas e deputados do Parlamento de Galiza fixase en setenta e
cinco.

2. A asignacion de deputados e deputadas por cada circunscricion electoral
efectuarase de xeito proporcional & poboacién de cada unha delas, distribuindose
do seguinte xeito:

a. Obtense unha cota de reparto resultante de dividir por 75 a cifra total de
poboacién de dereito de Galiza.

b. Adxudicase a cada circunscricion electoral tantos deputados e deputadas
como resulten, en numeros enteiros, de dividir a poboacion de dereito
provincial pola cota de reparto.

c. As deputadas e deputados restantes distriblense asignando un a cada
unha das circunscricions electorais, cuxo cociente obtido conforme o
apartado anterior, tefia unha fraccion decimal maior.

3. O Decreto de convocatoria electoral especificara o nimero de deputadas e
deputados que se elixird en cada circunscricion electoral, aplicando as regras

deste artigo.

Dous. O artigo 10 queda redactado nos seguintes termos:

A atribucion de escanos en funcidns dos resultados electorais realizase consonte
as seguintes regras:

a. Ordénanse de maior a menor, nunha columna, as cifras e 0s votos
obtidos por cada unha das candidaturas.

b. Calculase a cota que corresponde a cada escano, dividindo o nimero
total de votos polo de escanos a elixir en cada circunscricion.

c. Atriblese o nimero de escanos a cada candidatura, que sera o resultado
da division, en numeros enteiros, do nimero total de votos de cada
candidatura en cada circunscricion pola cota obtida consonte o apartado
anterior.

d. Os escanos restantes repartiranse asignandoos a cada candidatura que,
sen alcanzar unha numero enteiro, tefia unha fraccion decimal maior. Se
houbese empate, o primeiro resolverase por sorteo, e 0S sucesivos de
forma alternativa.

e. Os escanos correspondentes a cada candidatura adxudicanse &s
candidatas e aos candidatos incluidos nelas, pola orde de colocacion no

que aparezan.

Tres. Engadese un novo artigo 29 bis, queda redactado nos seguintes termos:

1. Durante a campafia electoral os partidos, federacions, coalicions ou agrupacions
teran dereito a entrevistas nos horarios de maior audiencia dos medios publicos
de comunicacion social.

2. A estes efectos, os medios publicos de comunicacién social deberan reservar o
tempo necesario na sua programacion, preferentemente ao remate dos espazos

informativos de maior difusién, para entrevistar ao candidato ou candidata que

designe cada partido, federacion, coalicion ou agrupacion, por un tempo non
inferior a 20 minutos e garantindo a maxima igualdade no tempo asignado a

cada entrevistado.

Catro. Engadese un novo artigo 29 ter, queda redactado nos seguintes termos:

1. Durante a campafa electoral os medios publicos de comunicacién social deberan
prever, como minimo, a celebracion dun debate electoral entre os partidos,
federacions, coaliciéns ou agrupaciéns que concorran as eleccions en horario de
méaxima audiencia.

2. Ademais, poderan promover debates especificos entre candidatos e candidatas
que designen as forzas que obtiveran representacion parlamentaria nas anteriores
eleccions equivalentes. No caso das candidaturas que non estean presentes nos
mesmos, teran dereito a tempos adicionais de compensacion nas entrevistas ou

espazos electorais gratuitos programados durante a campafia electoral.

Cinco. O apartado 1 do artigo 37 bis queda redactado nos seguintes termos:

1. As Xuntas electorais realizaran o escrutinio xeral o terceiro dia seguinte ao da

votacion.

Seis. A disposicion adicional segunda queda redactada nos seguintes termos:

Aos efectos do disposto no artigo 10, ofrécese o seguinte exemplo préctico: 360.000
votos a candidaturas emitidos nunha circunscricion que elixa 17 Deputados.

Votacion repartida entre seis candidaturas:

Votos a candidaturas: 360.000
Cota: 360.000 /17 = 21.176,4706

candidaturas | N° votos N° votos Escano_s Escano_s Escar_los por
cota cota enteira | resto maior | candidatura

A 159.000 | 7,5083 7 7

B 90.000 | 4,2500 4 4

C 52.000 | 2,4556 2 2

D 35.000 | 1,6528 1 1 2

E 13.000 | 0,6139 1 1

F 11.000 | 0,5194 1 1

Disposicion final. Entrada en vigor.

A presente Lei entrard en vigor ao dia seguinte da sta publicacion no Diario Oficial

de Galiza.

Antecedentes lexislativos da Proposicion de Lei de reforma da Lei de Elecciéns ao

Parlamento de Galiza
- Lei organica 1/1981, do 6 de abril, do Estatuto de Autonomia para Galiza (artigos
10.1 c) e d); 11.1, 2, 4, 5 e 6; 56; 57; disposicién adicional cuarta e disposicidn
transitoria terceira).

- Lei 8/1985 do 13 de agosto, de Eleccions ao Parlamento de Galiza.

- Lei 15/1992, do 30 de decembro, pola que se modifica a Lei 8/1985, do 13 de

agosto, de eleccions ao Parlamento de Galiza.

- Lei 12/2004 de 7 de decembro, pola que se modifica a Lei 8/1985, do 13 de agosto,

de eleccidns ao Parlamento de Galiza.

- Lei 7/2004, do 16 de xullo, galega para a igualdade de mulleres e homes (artigo 16:

espazos electorais.)

- Lei 9/2011, do 9 de novembro, dos medios publicos de comunicacién audiovisual

de Galiza.

Santiago de Compostela, 22 de maio de 2013

Asdo.: Francisco Xesus Jorquera Caselas
Portavoz do G.P. do BNG

Asinado dixitalmente por:

Francisco Xesus Jorquera Caselas na data 22/05/2013 17:03:00

